For 8de gang legg gamle MS Atløy ut på ”Fjordaferd” langs kysten og inn Sognefjorden for å spreie kultur, glede og lokal kvalitetsmat. Kystmuseet har dessverre ikkje ressursar til å delta lenger, men vi i Atløys Venner vil gjerne vidareføre denne tradisjonen. Dette fordi vi synest Fjordaferda er ein fin tradisjon det er verdt å ta vare på, men òg fordi vi er stolte av båten og gjerne vil vise den fram til folk i heimfylket.  
Fjordaferda er ei gjenskaping av gamle tradisjonar då bytehandel var ein viktig måte å få tak i varer på.  Fiskarane på kysten drog inn i fjordane og kjøpte eller bytta til seg varar der. Dei hadde med seg  sild, torsk, brosme og mykje anna frå øyane. Om hausten, etter at potetene var teke opp av jorda fekk fjordabonden bytta til seg eller kjøpt poteter, grønsaker, frukt, mjøl, ved, skurlast, vove ulltøy og kanskje litt hatleband til sildetønnene. Denne årvisse handelsferda heldt fram like til 1950-åra, og vart starta opp att av Kystmuseet i Sogn og Fjordane og Atløys Venner i 2001.

Vi fører med oss ulike slag fisk, grønt og frukt for sal (tørka sild, spekesild, lettsalta brosme, tørrfisk, klippfisk, krabbe, potet, gulrot, eple, etc.).  Båten er open for alle, det er gratis adgang og vi gjev svært gjerne omvisning til skular og barnehagar. Meir informasjon finn de på www.atloy.no.
Vedlagt reiseruta til orientering, og eit forslag til plakat som ein sjølv  kan redigere. Vedlagt også nokre bilete.
Sal av produkta vi har med oss gjev økonomisk grunnlag for denne form for kulturformidling. MS Atløy vert driven på dugnad, og det vert lagt ned mellom 9 og 10.000 timar dugnad årleg. Målet med handelen under ferda  er forutan kulturspreiing å få dekka inn dei faktiske utgiftene vi har til diesel, olje og kaffi. Vi er derfor glade om de kan hjelpe til å spreie nyhenda om besøket  via plakatar, nettsider og vidaresending av denne mailen.
Denne e-posten er forsøkt sendt til kulturkontor, servicetorg, skular, barnehagar og grendalag langs ruta. Om de veit om andre som burde hatt den, gjer vel å sende vidare, og tips meg gjerne om nyttige e-post-adresser.

Vi håpar å sjå dykk om bord, og sender

beste helsing

ATLØYS VENNER

Sander Ødelien

900 51 867
